
 Վարդգես Բագրատի ԱՐԾՐՈՒՆԻՆ ծնվել է 1941 թվականին: Ավարտել է պոլիտեխնիկական ինստիտուտ: Աշխատանքային գործունեությունը սկսել 1956 թվականից: Շինարարության ոլորտում աշխատել է ավելի քան 60 տարի: Անցել է էլեկտրամոնտաժնիկից մինչև Մոսկվայի շինարարական համալիրի, և Հայաստանի ամբողջ շինարարական համալիրի ղեկավարի ճանապարհը:                                           Վ.Բ.Արծրունու մասնակցությամբ, երկրաշարժից հետո վերականգնվել է Տաշքենդը (1966-1969թթ), կառուցվել է ավտոմոբիլաշինարարների Տոլյատի քաղաքը(1969-1971թթ): Այստեղ ձեռք բերվեցին Վոլգյան ավտոգործարանի համար  բնակարանների կառուցման տեմպերի ակնառու արդյունքներ (9 հարկանի տները մոնտաժվում էին 16-18 օրում,  և 30 օրվա ընթացքում հանձնվում էին շահագործման): Ընդհանուր առմամբ Տոլյատիում կառուցվել է 300 հազար ք.մ.բնակտարածք:                                         Շոշափելի է Վ.Բ.Արծրունու ներդրումը բնակարանաշինության կազմակերպման գործում Նաբերեժնի Չելնիում' Կամայի ավտոգործարանի համար:                                 Հայաստանի ավերիչ երկրաշարժի (1988) առաջին ժամերից, և մինչև հանրապետության Կոմկուսի ղեկավարության հետ ընդհարումը, Հայաստանի Մինիստրների Խորհրդի նախագահի տեղակալ Արծրունին ղեկավարել է աղետի գոտու վերականգնման շտաբը: Այս ծավալուն արտակարգ իրադարձությունից հետո,  նա իր աշխատանքային վագոնիկում «գրանցվեց» համարյա մի ամբողջ ամիս:                         1990-ականներին, Մոսկվա վերադառնալուց հետո, նա մայրաքաղաքի շինարարական կոմիտեի ղեկավարության հետ միասին մշակում էր նոր տնտեսական պայմաններում գործունեության ռազմավարությունը, իրականացնում էր շինարարական գործընթացի կառավարման նոր մեթոդներին անցումը, լուծում էր արտասահմանյան ներդրողների կողմից նոր օբյեկտների ֆինանսավորման հարցերը:                                                                                                                             Վ.Բ.Արծրունու  ղեկավարությամբ իրականացվեցին բարձրակարգ օբյեկտների կառուցման և վերանորոգման մի շարք ներդրումային նախագծեր:                                       1999 թվականին, հանդիսանալով «Ինտերստրոյ-Դեվելոպմենտ» և «ԱրտԻնվեստ» ՓԲԸ-ների գլխավոր տնօրեն, նա իրականացրեց ևս մի քանի ներդրումային ծրագրիր:                      Վ.Բ. Արծրունու գործունեության մեջ հատուկ տեղ էր գրավում հասարակական աշխատանքը: Բազմիցս ընտրվել է ժողովրդական պատգամավորների տարբեր մակարդակների խորհուրդներում, ընդհուպ մինչև Հայաստանի Գերագույն Խորհուրդը: Հանդիսացել է Ռուսաստանի և Նոր Նախիջևանի հայերի Թեմական խորհրդի նախագահը(1993-1998թթ):                                                                                                1994-2019 թվականներին եղել է Հայ Առաքելական Եկեղեցու(ՀԱԵ) Ռուսաստանյան Թեմի Թեմական խորհրդի անդամ:  Վ.Բ.Արծրունին  արժանիորեն համարվում էր 
իրական բարեգործ և բարերար, և այդ կարգավիճակով հրատարակել է, ըստ էության, մի ամբողջ գրադարան, նվիրված Հայաստանի, Անդրկովկասի և Մերձավոր Արևելքի պատմությանը: Սևծովյան-Կասպյան տարածաշրջանի քաղաքական և սոցիալական հետազոտությունների ինստիտուտի հիմնադիրն էր և հովանավորը:                                                        Վ.Բ.Արծրունին   պարգևատրվել է Ժողովուրդների բարեկամության և Պատվո Նշան շքանշաններով, «Աշխատանքային վաստակի համար» մեդալով: Նրան շնորհվել է «ՌԴ Վաստակավոր շինարարի» կոչում:                                                                                          Մեծ բարերարը պարգևատրվել է «Երախտագիտություն» մեդալով, որը նրան հանձնել է Լեռնային Ղարաբաղի Հանրապետության նախագահը, ինչպես նաև «Սուրբ Գրիգոր Լուսավորիչ» շքանշանով ' Մոսկվայում ՀԱԵ Մայր տաճարի շինարարության համար:                                                                                                                                            Օգոստոսի 21-ի երեկոյան, ժամը 21-45-ին, Վ.Բ.Արծրունին, երկարատև հիվանդությունից հետո վախճանվեց: Նրա  հոգեհանգստյան արարողակարգը կատարվեց օգոստոսի 24-ին՛ Հայ Առաքելական Եկեղեցու Մոսկվայի Մայր տաճարում: Նույն օրը Վ.Բ.Արծրունին հուղարկավորվեց Մոսկվայի հայկական գերեզմանատանը:   
Ե՞րբ և ի՞նչ հանգամանքներում  Վ.Բ.Արծրունուն հրավիրեցին Հայաստան ՛ աշխատելու                                                                                                                              
 Այն բանից հետո, երբ 1972 թվականին  Լազարյան ճեմարանի շենքում բացվեց Հայկական ԽՍՀ ներկայացուցչությունը(1991-ից ՛ ՀՀ դեսպանատուն Ռուսաստանում), նրա ղեկավարները   չարչարվում էին, փորձելով վերականգնել, կամ վերանորոգել շենքը: Մշտական ներկայացուցչի տեղակալ Բուռնազյանը և Նախարարների խորհրդի գործերի կառավարիչ Մարտիրոսյանը 1986 թվականին դիմեցին Մոսկվայի Բաումանի շրջխորհրդի նախագահ Կասյանովին ՛ օգնության խնդրանքով: Երբ վերջինիս  այդ ամենը հոգնեցրեց, նա ասաց. “ինձանից ի՞նչ եք ուզում, ունեք հզոր շինարար հայրենակից”, և  խորհուրդ տվեց դիմել Վարդգես Արծրունուն, ով ղեկավարում էր Մոսկվայի հզոր շինարարական կազմակերպություններից մեկը ՛ Մոսկվայի բնակարանային շինության քաղաքային միավորումը(ՄԲՇՔՄ) ՛ ասելով, որ նա ամենայն ձևով ձեզ  կօգնի: Արծրունուն զանգահարեց Մարտիրոսյանը, խնդրելով, որ Վարդգես Բագրատին ընդունի իրեն և Բուռնազյանին, և ի պատասխան լսեց ՛ “եկե՛ք”:  Գրասենյակում Արծրունին հարցրեց. “ինչու՞մն է հիմնական խնդիրը”, և ի պատասխան լսեց, որ տարածքում պետք է տեղակայվի ծավալուն ենթակայան, ինչի մուտքին խանգարում է հինգ հարկանի շենքը:  Մոսկվայի օլիմպիական օբյեկտների շինարարության ժամանակ, 1970-ականների վերջերին,  ՄԲՇՔՄ-ն 

ստացել էր  շատ հզոր տեխնիկա, այդ թվում ճապոնական 150 տոննանոց ամբարձիչներ: Բերեցին այդ “հսկաներից” մեկը, որը առանց դժվարության հինգ հարկանի շենքի վրայից անցկացրեց ենթակայանը, որից հետո այն  մի քանի ժամում մոնտաժվեց: Այնուհետև անհրաժեշտ էր “Արմյանսկի պերեուլոկ” փողոցով անցկացնել 1,5 կմ մալուխ(կաբել): Այդ ժամանակ միավորում էր գործուղվել ռազմա-շինարարական գումարտակ, և հանգստյան օրերին զինվորականներին հանեցին աշխատանքի; Վերջիններս կտրեցին ասֆալտը, գցեցին մալուխը, և կրկին ասֆալտապատեցին: Երկուշաբթի աշխատանքի եկած ներկայացուցչության աշխատակիցները տեսան, որ ամեն ինչ արված է “գերազանց” գնահատականով:              Նույն թվականին,  ՀԿԿ Կոմկուսի Կենտկոմի առաջին քարտուղար Կ.Ս.Դեմիրճյանը հրահանգել էր իր ենթականերին, Նախարարների խորհրդի տեղակալ նշանակելու  համար՛  հարմար թեկնածու գտնել Ռուսաստանում: Շուտով նրա աշխատասեղանին դրվեց 10-12 հոգու ցուցակ. ԽՍՀՄ փոխնախարարներ, նախարարությունների և գործակալությունների գլխավոր վարչությունների պետեր: Այդ թվում էր և Արծրունին: Մի օր  նրան զանգահարեց Հայաստանի մշտական ներկայացուցիչ Այվազյանը. ”ժամանակ կգտնե՞ք մեզ այցելելու”: “Իսկ ի՞նչ է պատահել”, հարցրեց Արծրունին: “Այստեղ է Նախարարների խորհրդի նախագահը, և  ցանկանում է ձեզ հետ ծանոթանալ”: Այդ տարիներին(1977-1989) այդ պաշտոնը զբաղեցնում էր Ֆադեյ Տաճատի Սարգսյանը(1923-2010): Հանդիպման ընթացքում նա Արծրունուն տվեց հանգուցային հարցը. “Կարո՞ղ եք տեղափոխվել Հայաստան աշխատելու”: “Ես դեմ չեմ, սակայն նման որոշումները ես չեմ ընդունում:  Մասնավորապես կա Ելցինը, Մոսկվայի քաղկոմի 1-ին քարտուղարը, ով ինձ նշանակել է “Գլխմոսշինի” պետի տեղակալ”-պատասխանեց Վարդգես Բագրատին:                                                                                                                           Դեմիրճյանը Արծրունուն դիմավորեց ջերմորեն: Նրանք անկեղծ զրուցեցին: Հարցին, թե ինչպե՞ս է վերաբերվում Հայաստան տեղափոխվելու մտքին, Արծրունին պատասխանեց նույն բառերով,  ինչ Սարգսյանին. “Ելցինի հետ պայմանավորվեք-կգամ”: “Ի՞նչ ցանկություններ ունեք”:   “Միայն մեկը-Կենտկոմի ապարատը չպետք է խառնվի իմ կադրային քաղաքականությանը: Ես բազմիցս լսել եմ խնամի-ծանոթ-բարեկամ համակարգի և հովանավորչության այլ դեպքերի մասին”: “Միանշանակ պաշտպանում եմ: Եթե որևէ մեկը փորձի ճնշումներ գործադրել, անմիջապես եկեք ինձ մոտ”-վստահեցրեց Դեմիրճյանը:                                                                                       Այսպես, 1987 թվականի սեպտեմբերին Արծրունին ՛ ընտանիքով հանդերձ, հայտնվեց Երևանում:                                                                                                                                              1988 –ի դեկտեմբերի 7. մերկապարանոց չլինելու համար լսենք Վարդգես Բագրատի Արծրունուն:  Նա պատմում  էր. «երբ ստորգետնյա ցնցումների ալիքը հասավ Երևան, ես Պետշինում անցկացնում էի  առավոտյան խորհրդակցությունը, որից հետո  պատրաստվում էի ինչ-որ տեղ գնալ: Հանկարծ զնգզնգացին ապակիները, ճոճվեց հատակադիր ժամացույցը: Ներկաներից շատերը չհասկացան, թե ինչ կատարվեց, 

սակայն ես ունեի Տաշքենդի երկրաշարժի  դառը փորձը: Շենքից դուրս գալու պահին հրահանգեցի տեղակալիս' վարչակազմի աշխատակիցներին կազմակերպված դուրս բերել փողոց: Քաջ տեղյակ լինելով, որ երկրաշարժի ժամանակ,  նախ և առաջ, և ամենից շատ տուժում են նորակառույցները և չամրացված շինվածքները, շտապեցի մայրաքաղաքի Դավիթաշեն միկրոշրջան: Հասնելով տեղ, պատասխանատուներից պահանջեցի, որպեսզի անմիջապես  դադարեցնեն մոնտաժը, կառանեն և ամրացնեն ամբարձիչները:                                                                                                                                Մեքենայի մեջ հեռախոսազանգ ստացա ՀԿԿ կոմկուսի Կենտկոմի առաջին քարտուղարի օգնական Ս. Հարությունյանից, ով ինձ տեղեկացրեց, որ երկրի հյուսիսում մեծ ավերածություններ են,  և առաջարկեց շտապ մեկնել «Էրեբունի»  օդանավակայան: Շտապ հասա, բարձրացա  ուղղաթիռ, որի մեջ արդեն նստած էին Հարությունյանը, ԽՍՀՄ Նախարարների խորհրդի նախագահի տեղակալ Բ. Շերբինան(ով երկրաշարժի օրը եկել էր Երևան, որպեսզի զբաղվի  Սումգայիթի փախստականների տեղավորման հարցերով), և արդյունաբերության գծով ՀԿԿ Կենտկոմի քարտուղար Կ. Ղամբարյանը: Կես ժամից հասնելով Լենինական, ես ուղղակի հոգու սառնություն զգացի այն ամենից, ինչ տեսա: Մյուսները զրուցում էին, նույնիսկ չպատկերացնելով, թե ինչ է կատարվում ներքևում: Տների տանիքները ընկած էին գետնին, ինչը վերևից  տպավորություն էր ստեղծում, թե ամեն ինչ նորմալ է: Սակայն, երբ ուղղաթիռը վայրեջքից առաջ կողաթեքվեց, բոլորին ամեն ինչ պարզ դարձավ:                                                                                                                                          Վայրեջք կատարեցինք ամրոցի մոտ, որտեղ տեղակայված էր տեղի կայազորի շտաբը: Նստեցինք մեքենաները, և ուղևորվեցինք քաղաք: Կարևոր էր գտնել աշխատող  հեռախոս: Մեկ ԲՀ(կառավարական կապ) կար միայն տեղի ՊԱԿ-ի վարչությունում, քաղաքի կենտրոնում: Շենքի բակում  դրված էր մի  ոտքը կարճ սեղան, ապարատը վրան, իսկ օդում սավառնում էին «խիստ գաղտնի» կնիք- մակագրով  փաստաթղթեր: Ավելի ուշ, կողքի գեղարվեստական թատրոնի շենքում, որտեղ ես ոչ ճաքեր տեսա, ոչ էլ ավերածություններ, մենք ծավալեցինք փրկարարական աշխատանքների և աղետի գոտու վերականգնման կառավարական շտաբը...»:                                                                                                                                               Մինչև օրս շատ քչերին է հայտնի, որ Վ.Բ.Արծրունին, տեղյակ լինելով, որ Լենինականում ամբողջ շինարարական տեխնիկան շարքից դուրս է եկել, արդեն դեկտեմբերի 7-ին հրահանգեց, իր ստորագրությամբ հրաման ձևակերպել, և տրեստների բազաների վրա ստեղծել մեխանիզացված  շարասյուններ. «Երևանշինը» ուղարկվեց Լենինական, «Երարդշինը» ' Սպիտակ, «Երքիմշինը» ' Կիրովական: Արդեն երկու ժամ հետո այդ տեխնիկան, իսկ հանրապետությունը այդ ժամանակ ու ճապոնական չորս 100 տոննանոց ամբարձիչ, հասավ տեղ, և սկսեց աշխատել, ինչի արդյունքում փրկվեց 15000 ից, մինչև 18000 մարդու կյանք: Համաձայնեցնելով Նախարարների խորհրդի նախագահ Ֆ.Տ. Սարգսյանի հետ, Արծրունին օպերատիվ 


կազմակերպեց վթարային լուսավորության հարցը, դիրեկտիվ ցուցումով աղետի գոտի տեղափոխելով հանրապետությունում գտնվող շարժական էլեկտրակայանները, այդ թվում այն ամենը, ինչը գտնվում էր «Հայէլեկտրոյի» պատրաստի արտադրանքի պահեստներում:                                                                              ԽՄԿԿ ԿԿ Գլխավոր քարտուղար Մ.Ս. Գորբաչովի այցից հետո, մի քանի օրով Մոսկվա մեկնեց Կրեմլի կողմից աղետի հետևանքների համամիութենական շտաբի ղեկավար նշանակված Բ.Շերբինան: Նրա վերադարձից հետո բերեցին երկու վագոն ' 1930-ականների, և նոր: Նոր վագոնում  տեղավորվեց Շերբինան, հնում 'Արծրունին: Շերբինան անձնազոհ կերպով աշխատում էր աղետի գոտում, և չէր ցանկանում թողնել ու գնալ: Սակայն ուներ առողջական խնդիրներ, և  գնալով իրեն ավելի վատ էր զգում: Նա Չեռնոբիլում ստացել էր ռադիացիայի զգալի դոզա, և կորցնելով իմունիտետը, Արծրունու աչքի առաջ, «հանգում էր»:                                                         Մի առիթով Սուրեն Հարությունյանը, երկրաշարժից հետո առաջին անգամ այցելեց Լենինական, և հարցրեց Շերբինային «նա որևէ ՞ձևով  օգնում է ձեզ», նկատի ունենալով ինձ: Ինչին ի պատասխան լսեց. «իրականում այստեղ Վարդգես Բագրատին է ղեկավարում, ես ընդամենը օգնում եմ նրան»: Մոտավորապես կես տարի անց Շերբինան մահացավ Մոսկվայում: Եվս 10 տարի անց Արծրունին հասավ նրան, որ տեղ հատկացվեց Գյումրիում Շերբինայի հուշարձանի համար, նրա անունով անվանակոչվեց փողոց, իսկ 2003-ին նրան հետմահու շնորհվեց «Գյումրու պատվավոր քաղաքացու» կոչում: Վարդգես Արծրունու ղեկավարած շտաբի առաջ ամեն րոպե ծառանում էին դժվարին  խնդիրներ, սկսած ամբարձիչներ հայթայթելուց, մինչև զոհվածներին' առանց փաստաթղթերի հուղարկավորելու հարցերը:                                                                          Կրկին առաջարկում եմ ծանոթանալ Արծրունու հուշերին, որոնք կարելի է դիտարկել, նաև, որպես պատմական փաստաթուղթ. «երբ աչքերիդ առաջ 10 զոհի դիակ է, դեռ տանելի է: Սակայն երբ դրանք հարյուրներ, կամ հազարնե՞ր են: Ես առաջարկեցի. «տարեք մարզադաշտ, շարեք տասական, վատմանից թղթի վրա գրված  թվեր դրեք կրծքներին, նկարահանեք, որպեսզի պարզ լինի, թե  ո՞վ և որտե՞ղ է թաղված,  հետագայում նույնականացնելու նպատակով»: Այդպես էլ արեցինք: Հետագայում ծագեց ևս մեկ հարց. ինչպե՞ս հուղարկավորել, եթե ոչ ոք էքսկավատոր չի տալիս: Կամ ինչպե՞ս վերցնել էքսկավատորը, երբ նրա աշխատելու պահին փլատակների տակից ձայներ են լսվում, և հնարավոր է կյանք փրկել: Այդ ժամանակ Իլյա Կեխվիշվիլին ' իմ ընկերը և նախկին ենթական,  Վրաստանից տեղափոխում էր ամբարձիչներ և բուլդոզերներ, որոնք Ղուկասյանի շրջանում խրվեցին ձների մեջ: Ուղարկելով օգնություն, ես խորհուրդ տվեցի «չմտնել քաղաք, այլ միանգամից հասնել մոտակա գերեզմանատուն, և փոսեր փորել»: Մեծ դժվարությամբ տեղ հասան երկու էքսկավատոր, և լուծեցին այդ խնդիրը: Պատահական չէ, որ երբ աղետի գոտի եկավ ԽՍՀՄ Նախարարների խորհրդի նախագահ Ն.Ռիժկովը, (2001 թվականին Գյումրու քաղխորհուրդը նրան շնորհեց «Պատվավոր քաղաքացու» կոչում), և

 Արծրունուն հարցրեց, թե  «ինչո՞վ օգնել», վերջինս շտապ  խնդրեց ամբարձիչներ և դագաղներ: Ռիժկովը նույն պահին հրահանգեց անտառային արդյունաբերության նախարարությանը, և շուտով Ստավրոպոլից և Կրասնոդարից բերվեցին մեծ քանակությամբ դագաղներ:                                                                                                                Այն, որ աղետի գոտում հնարավոր եղավ խուսափել մեծ հրդեհներից և համաճարակներից, նույնպես Արծրունու ղեկավարած շտաբի վաստակն է: Նրա մի զանգից հետո, Մոսկվայի նրա գործընկերները հսկայական օգնություն ցուցաբերեցին Լենինականի ջերմամուղի, գազատարի,կոյուղու և ջրամատակարարման համակարգի կարճաժամկետ վերականգնման գործում: Որքանով որ ինձ հայտնի է, արդեն 1988-ի դեկտեմբերի 8-ին, 9-ին Արծրունու հրահանգով ստեղծվեց հանձնաժողով, որի խնդիրն էր անմիջապես ուսումնասիրել բոլոր  շինությունները, և պարզել, թե որոնք են ենթակա վերականգնման, վերանորոգման, կոնստրուկտիվ փոփոխությունների, կամ էլ կազմաքանդման: Եվ նման աստիճանակարգումը արվեց 3-4 օրում:  Երբ սկսեցին ժամանել «Անթեյները» ' ծանր տեխնիկայով(օրինակ Գերմանիան միանգամից ուղարկեց 18 հատ 100 տոննանոց ամբարձիչ), առաջացավ դրանց տեղափոխման խնդիրը: Ու՞ր և ինչպե՞ս ուղարկել: Չէ որ այդ ժամանակ չկային կոմմունիկացիայի ժամանակակից միջոցները, համակարգիչ, պլանշետ և այլն: Այդ խնդիրը լուծելու նպատակով Արծրունին զանգահարեց «Գլխմոսշինի»(«Главмосстрой») այն ժամանակվա ղեկավար Պ. Սուրովին, ում ուղարկած մասնագետները, իրենց լոգիստիկական ունակություններով լուծեցին խնդիրը: Ըստ ականատեսների,  Վ.Արծրունու աշխատասենյակում կախված էր քարտեզ, որտեղ նշված էին քանդված փողոցները և տները, ինչը նպաստում էր տեխնիկան տեղափոխելու ճշգրիտ հերթականության պահպանմանը: Իհարկե, տեղափոխել տեխնիկան թղթի վրա, կամ էլ իրականում, տարբեր բաներ են, և Արծրունու «թիմը» միշտ հաշվի էր առնում, որ ինչ որ տեղ, փլատակների տակ կան կենդանի մարդիկ...                                                                                                                     Փլատակները մաքրելուց ամիս, ամիս ու կես հետո առաջացավ բոլոր հանրապետություններից (բացառությամբ ՛ Ադրբեջանի) վերականգնողական աշխատանքների համար ժամանող շինարարական ձեռնարկությունների ներկայացուցիչների  տեղավորման խնդիրը: Արծրունու «թիմը» շատ կարճ ժամանակում լուծեց այդ խնդիրը, արագացված տեմպերով կազմելով քաղաքների, ավանների և գյուղերի գլխավոր պլանները, և ապահովեց  նրանց կապը տեղագրական քարտեզների հետ, ինչը հնարավորություն տվեց չուշացնել  ոչ նախագծումը, ոչ էլ շինարարական աշխատանքների սկիզբը: Նաև, ինչը հեշտ չէր, նրանց հնարավոր եղավ ապահովել  տեղական շինանյութով և բեռնաթափման բազաներով:  

Ե՞րբ և ի՞նչ հանգամանքների բերումով էր Վ.Բ.Արծրունին  ստիպված  հեռանալ Հայաստանից                                                                                                                           
 1989 թվականի փետրվարի 19-ին Հայաստանի Կոմկուսի պլենումների դահլիճում նշանակված էր խորհրդակցություն: Նախագահությունում էին Հարությունյանը, Դոգուժիևը, Մարգարյանցը…                                                                                                      Ես և Արծրունին նստած էինք առաջին շարքում; Շուրջը շինարարներ էին, նախագծողներ, միութենական նախարարությունների ներկայացուցիչներ: Արծրունու հասցեին հնչեց կոշտ քննադատություն: Նրա ծնկներին դրված էին բազմաթիվ տեղեկանքներ: Դժվար չէր նկատել, թե ինչպես է նա “տաքանում”: Այդ ժամանակ տեղի էր ունենում ապագա շինարարության զոնավորում, Գրիգորի Կոֆֆի գլխավորած Սեյսմիկ շրջանացման հանձնաժողովի աջակցությամբ: Սեյսմիկ ռիսկերի ռուսական խոշորագույն մասնագետը նկատեց, որ բեկվածքները և ճեղքվածքները դեռ շարունակվում են:  Այդ պատճառով նախկին Սպիտակում, հին Գյումրիում, Վանաձորի քիմիական գործարանի հատվածում, կառուցել չէր կարելի; Որոշվեցին հեռանկարային միկրոշրջանները. “Տարոն-1”,  Տարոն-2”, Նոր Սպիտակ, Նոր Ախուրյան: Մյուս կողմից, քննարկվում էր  գյուղատնտեսական նշանակության հողերը օգտագործման այլ ռեժիմի տեղափոխելու հարցը: Դրանից հետո Հարությունյանը հարձակվեց  Արծրունու վրա. “Ինչու՞ եք մեզ ընդիմախոսում; Ո՞վ է ձեզ նման իրավունք տվել”:   Ի պատասխան Վարդգես Արծրունին կտրուկ բարձրացավ տեղից   և հայտարարեց. “Դուք, ինպես եղել եք կոմերիտական տղաներ, այդպիսին էլ մնացել եք: Հոգնեցրեց ձեր հետ աշխատանքը”:    Մի կողմ նետեց իր մոտ եղած թղթերը, և լքեց խորհրդակցությունը: Բոլոր ներկաները շոկ ապրեցին…                    Միայն “Հայգազարդի” հայտնի տնօրեն Գեորգի Անդրեյի Թաթարյանը(1926-1991)  տղեկի նման սուլեց, որպես համերաշխության նշան, և նույնպես լքեց դահլիճը: Մի քանի օր հետո հրապարակվեց հրամանագիրը, որով Վ.Բ.Արծրունին ազատվում էր բոլոր պաշտոններից; Իհարկե, խորհրդակցության ժամանակ դեմարշը ընդամենը կազմակերպչական հետևությունների առիթ էր; Ավելի շուտ, համբերության բաժակի վերջին կաթիլը, քանզի Արծրունին մշտապես և լուրջ հակադարձում էր, ինչպես Հայաստանի, այնպես էլ ԽՍՀՄ ղեկավարությանը:                                                                                        …Ականատեսների վկայությամբ, Արծրունին, 1989 թվականի փետրվարի 25-ին “Զվարթնոց”  օդանավակայանից Մոսկվա էր մեկնում նույն կոստյումով և կոշիկներով, որոնցով ժամանել էր:

ՌԴ ՊԵՏԱԿԱՆ  ԴՈՒՄԱՅԻ ՊԱՏԳԱՄԱՎՈՐ, ԳՅՈՒՄՐՈՒ ՊԱՏՎԱՎՈՐ ՔԱՂԱՔԱՑԻ(2005) Վ.Ի.ՌԵՍԻՆԻՑ.                                                                                                  «1988-ին Վարդգես Բագրատին Լենինականում ղեկավարում էր երկրաշարժի հետևանքների վերացման հանրապետական շտաբը, աղետի գոտում կազմակերպում էր փրկարարական աշխատանքները, մասնակցում վերականգնողական աշխատանքներին: Այդ ժամանակ երկրաշարժից տուժած Հայաստան ' Ճեպով գործուղվում էին շինարարական ստորաբաժանումներ ամբողջ երկրից: Եվ մոսկովյան շինարարները' իմ գլխավորությամբ, մասնակցում էին բնակֆոնդի վերականգնման աշխատանքներին: Բոլոր ծայրահեղ  իրավիճակներում Արծրունին դրսևորում էր եզակի արիություն, սառնասիրտ էր, և ընդունում էր հավասարակշռված որոշումներ...»:                                                                                          «Տունը, որ կառուցել է Արծրունին: Երկխոսություններ Գագիկ Կարապետյանի հետ» գրքից, Մոսկվա, 2017, 312-313 էջեր(ռուսերեն):

